
Il-gorti ta' liema pajjiz hija responsabbli?

Ireland

1 Fejn ghandi nipprezenta rikors: quddiem qorti ¢ivili ordinarja jew quddiem qorti specjalizzata (perezempju qorti industrijali)?

ll-grati Civili fl-Irlanda ghandhom gurizdizzjoni biex jisimghu kawzi li jinvolvu tilwim bejn individwi, organizzazzjonijiet jew I-Istat. Dan it-tilwim jista’ jirrigwarda
kwalunkwe haga minn korriment ikkawzat f'in¢ident bil-karozza sa akkwizizzjoni korporattiva kkontestata. F’kawzi ¢ivili, ir-rikorrent ifittex lill-konvenut ghal
kumpens ghad-dannu kkawzat. ll-kumpens generalment ikun fil-forma ta’ aggudikazzjoni monetarja tad-danni.

II-Qorti Distrettwali, il-Qorti ta¢-Cirkwit u I-Qorti Superjuri huma kollha grati tal-prim’istanza. Il-Qorti Suprema ghandha gurizdizzjoni ghall-appelli biss, hlief f
certi materji relatati mal-Kostituzzjoni. II-Qorti tal-Appell ghandha gurizdizzjoni ghall-appelli biss.

ll-grati Distrettwali u tac-Cirkwit huma qrati ta’ gurizdizzjoni lokali u limitata, jigifieri jistghu jittrattaw biss kawzi li I-valur taghhom ma jagbzix ¢ertu limitu u fejn
il-partijiet ikunu residenti jew ikollhom il-post tan-negozju rregistrat taghhom f'¢ertu post geografiku, jew fejn il-kuntratt ikun sar f¢ertu post geografiku. L-
appelli mill-Qorti Distrettwali jinstemghu fil-Qorti tac-Cirkwit, u l-appelli mill-Qorti ta¢-Cirkwit jinstemghu fil-Qorti Superjuri.

II-Qorti ghal Talbiet Zghar hija parti mill-Qorti Distrettwali li tittratta kawzi relatati mal-konsumatur fejn l-ammont mitlub ma jagbizx I-EUR 2 000. Din il-
proc¢edura tista’ tintuza wkoll minn negozju kontra iehor.

Il-Qorti Distrettwali tisma’ kawzi li jinvolvu talbiet li ma jagbzux il-EUR 15 000 fil-valur. IIl-Qorti ta¢-Cirkwit tittratta talbiet li ma jagbzux il-EUR 75 000

(EUR 60 000 frikors dwar danni personali). Hija ghandha gurizdizzjoni wkoll fi proceduri relatati mal-ligi tal-familja, inkluz id-divorzju, is-separazzjoni
gudizzjarja, u l-annullament. 1l-Qorti Superijuri tittratta talbiet li jagbzu I-EUR 75 000 (EUR 60 000 f'rikorsi dwar danni personali).

Talbiet fir-rigward tal-ligi tax-xoghol jigu ttrattati mit-Tribunal tal-Appelli dwar I-Impjiegi li huwa korp indipendenti. Huwa jisma’ firxa wiesgha ta’ tilwim dwar id-
drittijiet tal-impjieg. F'¢erti kazijiet, kull parti tista’ tappella quddiem il-Qorti tac-Cirkwit fi zmien sitt gimghat mid-decizjoni tat-Tribunal. Jekk ma jigi pprezentat I-
ebda appell quddiem il-Qorti ta¢-Cirkwit u l-impjegatur ma jimplimentax id-deéizjoni, il-Ministru ghax-Xoghol, I-Intrapriza u I-lnnovazzjoni jista’ jressaq
proceduri fil-Qorti taé-Cirkwit fisem I-impjegat. Decizjoni mehuda mit-Tribunal tista’ tigi appellata quddiem il-Qorti Superjuri minn kull parti izda fug punt legali
biss.

II-Qorti Kummerdjali, stabbilita fl-2004, hija divizjoni specjalizzata tal-Qorti Superijuri u hija regolata b’'mod partikolari mill-

Ordni 63A tar-Regoli tal-Qrati Superjuri. Hija tittratta tilwim kummercjali fejn il-valur tat-talba jkun mill-angas EUR 1 miljun, tilwim dwar proprjeta intellettwali u
appelli minn jew rikorsi ghal stharrig gudizzjarju ta’ decizjonijiet regolatorji. Hija tittratta wkoll kawzi ohra li I-imhallef igis xierqa. Ma hemm |-ebda dritt ta’ dhul
awtomatiku fil-Lista Kummer¢jali tal-Qorti Superjuri. Dan huwa fid-diskrezzjoni ta’ mhallef tal-Qorti Kummerd¢jali. 1I-Qorti tuza sistema dettaljata ta’ gestjoni tal-
kawzi li hija mfassla sabiex tissimplifika |-preparazzjoni ghall-kawza, tnehhi l-ispejjez mhux mehtiega u t-tattici ta’ dewmien, u tassigura divulgazzjoni shiha
gabel il-kawza.

2 Meta |-grati éivili ordinarji jkollhom il-gurizdizzjoni (jigifieri jkunu I-grati responsabbli ghal kazijiet bhal dawn) kif nista’ nkun naf fliema qorti ghandi naghmel
ir-rikors?

2.1 Issir distinzjoni bejn il-grati ¢ivili ordinarji inferjuri u superjuri (perezempju grati distrettwali bhala grati inferjuri u grati regjonali bhala grati superjuri) u jekk
issir, liema qorti tkun kompetenti biex tisma’ I-kaz tieghi?

Il-qorti xierga li fiha ghandu jigi pprezentat rikors fil-prim’istanza tigi determinata min-natura tieghu (kuntratt, delitt, e¢¢.) u I-valur (ara hawn fuq).

Ghall-iskop tal-Qorti Distrettwali, il-pajjiz huwa magsum 24 distrett li ghal kull wiehed minnhom huwa assenjat imhallef wiehed jew aktar b’mod permanenti.
Fil-kaz tal-akbar zewgt ibliet, Dublin u Cork, il-volum tax-xoghol jirrikjedi I-assenjazzjoni permanenti ta’ ghadd ta’ mhallfin. Il-pajjiz huwa magsum fi tmien
¢irkwiti ghall-iskopijiet tal-Qorti ta¢-Cirkwit. Huwa assenjat Imhallef ta’ Qorti tac-Cirkwit wiehed ghal kull ¢irkwit hlief fil-kaz tal-Qrati ta¢-Cirkwit ta’ Dublin u ta’
Cork, fejn hemm ghadd akbar ta’ mhallfin minhabba I-volum tax-xoghol. Il-Qorti Superjuri tisma’ rikorsi originali f Dublin. Hija tisma’ wkoll rikorsi dwar dannu
personali u korrimenti fatali f'diversi postijiet provin¢jali fi Zminijiet specifikati matul is-sena. Barra minn hekk, il-Qorti Superjuri tiltaga’ f' postijiet provin¢jali biex
tisma’ appelli mill-Qorti tac-Cirkwit fmaterji ¢ivili u fmaterji relatati mal-ligi tal-familja.

II-Qorti Distrettwali ghandha gurizdizzjoni biex tisma’ kawzi dwar kuntratti, ¢erti delitti, kawzi dwar ftehimiet ta’ lokazzjoni b’opzjoni ta’ xiri u ta’ bejgh bi kreditu,
kawzi dwar kera bhat-tkec¢cija ghan-nugqas ta’ pagament tal-kera, u rikorsi ghaz-zamma illegali ta’ oggetti meta I-valur tat-talba jkun fi hdan il-limitu taghha ta’
EUR 15 000. II-Qorti Distrettwali ghandha wkoll firxa ta’ setghat fir-rigward tal-ezekuzzjoni ta’ sentenzi ta’ kwalunkwe qorti ghal dejn, I-ghoti ta’ licenzji bhal-
licenzji ghall-bejgh ta’ likuri intossikanti, u I-kustodja u I-manteniment tat-tfal.

Il-Qorti ta¢-Cirkwit ghandha gurizdizzjoni fkuntratti u delitti, fmaterji ta’ sucéessjoni u kawzi ghall-amministrazzjoni tal-patrimonju, fkawzi dwar ekwita, f'rikorsi
dwar tkeccija jew rikorsi ghal kirjiet godda f'azzjonijiet ibbazati fuq ftehimiet ta’ lokazzjoni b’opzjoni ta’ xiri u ftehimiet ta’ xiri bi kreditu, fejn il-valur tat-talba
jkun fi hdan il-limitu taghha ta’ EUR 75 000 (EUR 60 000 f'rikorsi dwar danni personali). Il-Qorti ta¢-Cirkwit ghandha gurizdizzjoni fi proceduri relatati mal-ligi
tal-familja, (inkluzi s-separazzjoni udizzjarja, id-divorzju, I-annullament u I-appelli mill-Qorti Distrettwali) u ghandha gurizdizzjoni ghall-appelli mid-
decizjonijiet tal-arbitri f'tilwim dwar ¢ens skont il-legizlazzjoni dwar sid il-kera u I-kerrej.

ll-kawzi ¢ivili quddiem il-Qorti tac-Cirkwit jinstemghu minn imhallef li jippresjedi minghajr gurija. L-appelli mill-Qorti Distrettwali jiehdu |-forma ta’ smigh mill-
gdid u d-decizjoni tal-Qorti ta¢-Cirkwit hija finali u ma tistax tigi appellata aktar.

Skont il-Kostituzzjoni, il-Qorti Superjuri ghandha gurizdizzjoni originali shiha f’kull materja ta’ fatt jew ligi. Dan ifisser li hija ghandha I-gurizdizzjoni biex tittratta
I-kawzi ¢ivili kollha meta I-konvenut ikun residenti fil-pajjiz, meta l-allegat kuntratt ikun sar fil-pajjiz, meta l-allegat delitt ikun twettaq fil-pajjiz jew meta I-
proprjeta immobbli li tkun is-suggett tal-pro¢eduri tkun tinsab fil-pajjiz. Il-Qorti Superjuri tisma’ appelli mill-Qorti ta¢-Cirkwit u tezeréita gurizdizzjoni
supervizorja fuq il-Qorti Distrettwali u tribunali inferjuri ohra. L-appelli mill-Qorti Superijuri jinstemghu mill-Qorti tal-Appell u mill-Qorti Suprema fejn ikun
iccertifikat mill-Qorti Suprema li tkun materja ta’ importanza pubblika generali jew fl-interessi tal-gustizzja. Appell jista’ jigi pprezentat mill-Qorti tal-Appell lill-
Qorti Suprema meta jkun i¢certifikat mill-Qorti Suprema li tkun materja ta’ importanza pubblika generali jew fl-interessi tal-gustizzja. L-appell bl-ebda mod ma
huwa smigh mill-gdid izda huwa bbazat fuq traskrizzjoni tal-evidenza fil-prim’istanza u I-argument legali.

2.2 Gurizdizzjoni territorjali (liema qorti tkun kompetenti biex tisma' I-kaz tieghi, il-qorti tal-belt A jew dik tal-belt B?)

2.2.1 Ir-regola bazika tal-gurizdizzjoni territorjali

Id-Distrett jew i¢-Cirkwit xieraq li fih ghandha tigi pprezentata talba ¢ivili jigi determinat mill-post fejn il-konvenut jew wiehed mill-konvenuti normalment ikollu r-
residenza jew iwettaq kwalunkwe professjoni, negozju jew mestier. Fil-bi¢éa I-kbira tal-kawzi dwar kuntratti, id-Distrett jew i¢-Cirkwit xieraq huwa dak fejn



allegatament ikun sar il-kuntratt, fil-kawzi dwar delitt, fejn allegatament ikun twettaq id-delitt, fil-proceduri tal-familja, dak fejn ikun residenti r-rikorrent u, f’
kawzi relatati ma’ kera jew titolu ghal proprjeta immobbli, dak fejn ikunu jinsabu I-bini jew I-art li jkunu s-suggett ta’ dawk il-proc¢eduri.

2.2.2 Ec¢cezzjonijiet ghar-regola bazika

2.2.2.1 Meta nkun nista’ naghzel bejn il-qorti fil-post fejn jghix I-intimat (il-qorti li tigi ddeterminata skont |-applikazzjoni tar-regola bazika) u qorti ohra?
M/A

2.2.2.2 Meta jkun mehtieg li naghzel qorti differenti minn dik fil-post fejn jghix I-intimat (il-qorti ddeterminata skont I-applikazzjoni tar-regola bazika)?

M/A

2.2.2.3 ll-partijiet jistghu jaghtu I-gurizdizzjoni lil qorti li altrimenti ma tkunx kompetenti?

M/A

3 Meta I-gurizdizzjoni tkun tal-qrati speéjalizzati, kif naghmel biex inkun naf quddiem liema qorti ghandi nipprezenta r-rikors?

Is-sit elettroniku tal-Courts Service of Ireland jipprovdi spjegazzjoni komprensiva tal-istruttura tal-grati f'dan il-pajjiz. Huwa jippubblika wkoll ktejjeb bit-titlu
Explaining the Courts ghall-informazzjoni tal-pubbliku. Aktar dettalji dwar is-sistema tal-grati huma disponibbli wkoll mis-Citizens Information Board, korp
statutorju li jappogga I-ghoti ta’ informazzjoni, pariri u promozzjoni dwar firxa wiesgha ta’ servizzi pubbli¢i u so¢jali. Citizens Information jipprovdi sit
elettroniku, linja tat-telefon u diversi ¢entri ta’ akkoljenza madwar il-pajjiz.

Holoq relatati

Courts Service - Ireland

http://www.citizensinformation.ie/

L-ahhar aggornament: 12/04/2023

ll-verzjoni bil-lingwa nazzjonali ta’ din il-pagna tinzamm mill-punt ta’ kuntatt tan-NGE rispettiv. It-traduzzjonijiet saru mis-servizz tal-Kummissjoni Ewropea.
Jista' jkun hemm xi tibdil imdahnhal fl-original mill-awtorita nazzjonali kompetenti li jkun ghadu ma jidhirx fit-traduzzjonijiet. La I-NGE u langas il-Kummissjoni
Ewropea ma jaccettaw ebda responsabbilta fir-rigward ta' kwalunkwe informazzjoni jew dejta li tinsab jew li hemm referenza ghaliha f'dan id-dokument. Jekk
joghgbok irreferi ghall-avviz legali sabiex tic¢ekkja r-regoli dwar id-drittijiet tal-awtur ghall-Istati Membri responsabbli minn din il-pagna.



